
OILA BOSHQARUVI VA AQLIY 
QOBILIYATNI RIVOJLANTIRISH

Axmedova Nasiba Achilovna
JDPU Pedagogika-psixologiya va inklyuziv ta’lim fakulteti,
Psixologiya kafedrasi katta o‘qituvchisi

Annotatsiya: Ushbu maqolada ota-ona va farzand munosabatlari, oila boshqaruvining farzand aqliy rivojlanishiga ta’siri 
hamda ushbu jarayonlarda yuzaga keladigan salbiy omillarni bartaraf etishda qo‘llanilgan psixologik metodikalar, indi-
vidual va guruhiy psixoterapiya usullari o‘rganilgan.

Kalit so‘zlar: ota-ona, farzand, boshqaruv, aqliy qobiliyat, aqliy rivojlanish, oila, ijtimoiy-psixologik omillar, jismonan 
sog‘lom, aqlan yetuk, axloq, xulq-atvor, oila, mahalla, ta’lim muassasasi, jarayon.
Abstract: This article examines parent-child relationships, the impact of family management on children’s cognitive 
development, and psychological methodologies used to eliminate negative effects in this process. Individual and group 
psychotherapy methods are also analyzed.

Key words: parent, child, management, cognitive ability, cognitive development, family, socio-psychological factors, 
physically healthy, intellectually mature, morality, behavior, family, community, educational institution, process.
Аннотация: В данной статье изучаются отношения между родителями и детьми, влияние семейного управления 
на умственное развитие ребёнка, а также психологические методики, применяемые для устранения негативных 
факторов в данном процессе. Рассматриваются индивидуальные и групповые методы психотерапии.

Ключевые слова: родители, ребёнок, управление, умственные способности, умственное развитие, семья, соци-
ально-психологические факторы, физическое здоровье, интеллектуальная зрелость, нравственность, поведение, 
семья, махалля, образовательное учреждение, процесс.

KIRISH
Har qanday jamiyatning oilalar zimmasiga qo‘yadigan talablari ularning manfaatlariga zid bo‘lmasa, 

aksincha, oilalar farovonligi, tinchligini ta’minlashga yordam bersa, oilalar tomonidan ijtimoiy talablarning 
qo‘llab-quvvatlanishi, ularning amaldagi ijrosini ta’minlash ko‘rsatkichi shuncha yuqori bo‘ladi. Oilada shaxs 
kamoloti uchun muhim bo‘lgan xulq-atvor, iroda, xarakter va dunyoqarash kabi shaxs sifatlari shakllanadi. 

Oʻzbekiston Respublikasi Oila va xotin-qizlar qoʻmitasi faoliyatini tartibga solish sohasidagi ayrim norma-
tiv-huquqiy hujjatlarni tasdiqlash toʻgʻrisida1, 2020- yil 23-sentabrda qabul qilingan “Ta’lim togʻrisida”gi OʻRQ-
623, 2020-yil 29- oktyabr2 “Ilm-fanni 2030-yilgacha rivojlantirish konsepsiyasi” va 2018 yil 5-sentyabrdagi “Xalq 
ta’limini boshqarish tizimini takomillashtirish boʻyicha qoʻshimcha chora tadbirlar toʻgʻrisida”gi PF-5538-son3 
farmonida oʻquvchi yoshlar tarbiyasi, ularning bilimi va iqtidorini rivojlantirish uchun oila, mahalla va jamoatchilik 
oldiga ulkan vazifalar qoʻydi. Bu mas’uliyatli vazifa esa biz boʻlajak oʻqituvchilar va ota-onalarga yuklanadi. 
Oilada shaxs kamoloti uchun muhim bo‘lgan xulq-atvor, iroda, xarakter va dunyoqarash kabi shaxs sifatlari 
shakllanadi. Bola oila timsolida jamiyatning ijtimoiy-ma’naviy qiyofasini ko‘radi, jamiyat talablari mohiyatini ilk 
bora oilaviy munosabatlarni tashkil etish jarayonida anglab yetadi.

Shaxsning aqliy o‘sishi, unda ma’naviy bilimlarni egallashga nisbatan ehtiyoj va qiziqishning paydo 
bo‘lishida oila asosiy rolni bajaradi. Oilada qaror topgan sog’lom ma’naviy-ruhiy muhit farzandlarning yetuk, 
barkamol bo‘lib voyaga yetishlari uchun beqiyos ahamiyatga ega. Shu tufayli Sharqda azal-azaldan oila tarbi-
yasiga yuksak baho berilgan. 

1	 Oʻzbekiston Respublikasi Vazirlar Mahkamasining qarori, 12.08.2024 yildagi 500-son.
2	 Oʻzbekiston Respublikasining Qonuni, 23.09.2020 yildagi O‘RQ-637-son.
3	 Oʻzbekiston Respublikasi Prezidentining Farmoni, 05.09.2018 yildagi PF-5538-son

Shuningdek, ota-onadan farzandlarida aniq yo‘nalishlar bo‘yicha qiziqishni uyg’otish, uni rivojlantirib borish 
talab etiladi. Ota-ona yoki oilaning boshqa a’zolarining dunyoqarashi, ehtiyoj va qiziqishlari doirasi hamda ular 
tomonidan ko‘rsatilayotgan namuna farzandlar aqliy taraqqiyotida muhim tarbiyaviy omil bo‘lib xizmat qiladi. 

MAVZUGA OID ADABIYOTLAR SHARHI
Respublikamizda milliy ma’naviyatli yoshlar tarbiyasini ravnaq toptirishga necha asrlardan beri e’tibor 

qaratib kelinadi. Olimlar tomonidan oila boshqaruvining farzand aqliy qobiliyati shakllanishiga ta’sirining ijti-
moiy-psixologik jihatlari, boshqaruv uslubini tanlash muammosi quyidagi olimlarning ishlarida aks ettirilgan: 
Axmetzyanova M.P. [1], Baykovskaya E.A. [2], Gergiev I.Ye., Alborova V.V. [3], Jilina V.A. [4], Kuzmina O.V., Kornil
tseva E.G., Yushkova T.A. [5], Morozov V.A. [6], Noskova O.G. [7], Sevatsyanova O.V., Baxtaliev A.S.[8], Sulay-
monova K.R.[9], Toropkina A.N.[10], Tyagaeva D.L., Zapletina N.I. [11] va boshqalar [12-14]. Ota-onalik ustanovkalari 
va ularning farzand tarbiyalash uslublari muammosi rossiyalik qator izlanuvchilarning asarlarida qayd etilgan 
(A.Е. Lichko, 1979; A.A. Bodalеv, A.A. Stolin, 1989; E.G. Eydеmillеr, V.V.Yustitskiy, 1999) oʻz izlanishlarida oila 
boshqaruvi masalasiga katta e’tibor qaratgan.

Natijada, Shaxsning aqliy o‘sishi, Oila boshqaruvining farzand aqliy qobiliyati shakllanishiga ta’sirining 
ijtimoiy-psixologik jihatlari ularning hayotiy vaziyatlari kontekstida farqlash uchun sharoitlar yaratildi, jumladan, 
qiyinchiliklarni yengish strategiyalari, mazmunli konstruksiyalar va ijtimoiy qo’llab-quvvatlash idrok omillarini 
o‘rganish imkoniyati berildi. 

TADQIQOT METODOLOGIYASI
Bugungi kunda Oila boshqaruvining farzand aqliy qobiliyati shakllanishiga ta’sirining ijtimoiy-psixologik 

jihatlari muammolarini tizimli o‘rganish ijtimoiy tadqiqotlar ob’ektiga aylanishi tabiiy holat. 
Tadqiqotni bajarishda oʻquv-metodik adabiyotlarni oʻrganish, psixologik-pedagogik tahlil, ma’naviyma’rifiy, 

madaniy, me’yoriy-huquqiy hujjatlarni, an’anaviy va innovatsion tajribalarni oʻrganish, loyihalashtirish, model-
lashtirish, pedagogik kuzatuvlar, anketa, suhbat, test, intervyu, pedagogik tajriba-sinov va ma’lumotlarga 
matematikstatistik ishlov berish usullaridan shuningdek, Oila boshqaruvining farzand aqliy qobiliyati shaklla-
nishiga ta’sirining ijtimoiy-psixologik xususiyatlari xususida ma’lumot to‘plash. Dj.Ravenning noverbal aqliy 
qobiliyatni diagnostika qilish( progressiv matritsalar) metodikasi,Varga Stolina metodikasi,“Oilada boshqaruv 
stilini aniqlash” testi, Y.Sheferning “Ota-onalik roliga ustanovka va munosabatlarini aniqlash” (PARY) sо‘rovno-
masi testidan foydalanildi. Olingan natijalarning statistik ishonchlilik darajasi matematik statistika metodlaridan: 
Styudentning T-mezoni, matematik-statistik ishlov berish usullaridan foydalanilgan. 

TAHLIL VA NATIJALAR
Oilaviy hayot psixologiyasi, shunday qilib, insonlarning qanday qilib o‘zaro qovushishlari, birgalikda yaxshi 

niyat bilan oila - ro‘zg’or yuritishlari, bahamjihatlikda hayot kechirishlarini o‘rganuvchi fan tarmog’idir. Har bir 
oila konkret davr, vaqt, zamon va makonda mavjud bo‘lganligi sababli, u avlodlararo bog’liqlik, ma’naviy meros, 
milliy an’analar, urf-odatlar va rasm-rusmlarni saqlovchi noyob inosniy uyushmadir. Shu institut bo‘lgani sababli, 
har bir millat, elat va xalqlarning noyob udumlari asrlar osha saqlanib kelmoqda. Umuman, nikoh deb atalmish 
qadriyatning mavjudligi va unga avlodlarning e’tiqod qilishi ham oilaning muhim vazifasidir. Xorij mamlakat-
larida oilaviy munosabatlarga qiziqish o‘tgan asrning boshlarida keskin oshdi. 

Taniqli tadqiqotchi olimlar U.Jems, Ch.Kuli, U.Tomas, F.Znanetskiy, J.Piaje, Z.Freyd kabilar oilaning 
davrasida ro‘y beradigan shaxslararo munosabatlarning xarakteriga alohida e’tibor berishib, bir shaxsning 
boshqa bir shaxs ta’sirida qanday qilib, o‘z sifatlarini takomillashtirishi, o‘zgartirishi, tarbiyalanishi kabi qator 
masalalarni o‘rgandilar.

Oilaviy munosabatlar tizimi - Satir ta’rifida oila a’zolarining muayyan rollar doirasida u yoki bu holatlarda 
o‘zligini namoyon etishi yoki ijrosi emas, balki, bu qar bir oilaga xos bo‘lgan o‘zaro munosabatlar “xaritasi”dir. 
Masalan, biror oilaga yordam bеrmoqchi bo‘lgan tеrapеvtga ayni shu xarita kеrak, chunki u rеal a’zolarning rеal 
o‘zaro munosabatlarini boshqachasiga tasavvur etishi mushkul. Bu xaritaga ayni shu oila a’zolaridan tashqari, 
ularning yaqinlarining ta’siri ham kiradi.

Aqliy tarbiya o‘quvchilarni ilm-fan, texnika, texnologiya hamda ishlab chiqarish sohalarida qo‘lga kiriti-
layotgan yutuqlar bilan tanishtirish, ularda ijodiy, erkin, mustaqil fikrlash ko‘nikmalarini hosil qilishga zamin 
yaratadi.

Aqliy tarbiya jarayonida quyidgi vazifalar hal etiladi: Tarbiyalanuvchilarga ilmiy bilimlarni berish. Ularda 
ilmiy bilimlarni o‘zlashtirishga nisbatan ongli munosabatni qaror toptirish. Mavjud bilimlardan amaliyotda foy
dalanish ko‘nikma va malakalarini tarkib toptirish. 

Bilimlarini doimiy ravishda boyitib borishga intilish tuyg’usini shakllantirish. Abu Nasr Forobiyning e’tiro-
ficha, inson aqli, fikri uning ruhiy jihatdan yuksalishining mahsulidir. Inson bilimlarni o‘zlashtirar ekan, borliqda 
tirik mavjudotning yaratilish tarixigacha bo‘lgan ma’lumotlarni o‘zlashtira oladi, ularni yaratadi, ilmiy jihatdan 
asoslaydi. Allomaning mazkur fikrlarini davom ettirgan holda Abu Rayhon Beruniy quyidagilarni ilgari suradi: 
“Inson narsa va hodisalarning faqat tashqi sifati hamda xususiyatlari haqida bilim olmay, balki tafakkuri, aqli 
tufayli narsa va hodisalarni taqqoslaydi, bir-biri-bilan solishtirib ko‘radi, o‘z bilimlarining chinligini aniqlaydi”4. 
Mutafakkir, shuningdek, odamlar tomonidan bilimlarni o‘zlashtirilib borishi yangi bilimlarning yaratilishiga olib 
kelishini aytadi: “Ilmlar ko‘pdir. Ular zamoni iqbolli bo‘lib, turli fikr va xotiralar ularga qo‘shilib borsa, ko‘payadi.

Tadqiqotlar shuni ko‘rsatadiki, bunday bolalar tengdoshlarining salbiy ta’siriga kamroq moyil bo‘lib, ular 
bilan munosabatlarni muvaffaqiyatli o‘rnatishadi. Demokratik boshqaruv uslubi nazorat va mustaqillik o‘rta-
sidagi muvozanatni ta’minlaganligi sababli, bu bolalarni barkamol, mas’uliyatli, mustaqil va o‘ziga ishongan 
bolalarga olib keladi. Bu bolalarda o‘zini-o‘zi hurmat qilish, o‘z-o‘ziga ishonch va o‘z-o‘zini hurmat qilish ko‘proq 
rivojlanadi, ular kamroq tajovuzkor va hayotda muvaffaqiyat qozonishga moyildirlar.

Demokratik boshqaruv uslubiga ega oilalarning farzandlari, qoida tariqasida, yaxshi o‘qiydilar, tengdosh-
lari bilan munosabatlarni o‘rnatishga qodir, boshqalarning salbiy ta’siriga duchor bo‘lmaydilar. Ular tajovuzkor 
emas, o‘z maqsadlaridan xabardor va imkoniyatlarni ob’ektiv baholaydilar, shuning uchun ular hayotda katta 
muvaffaqiyatlarga erishishlari mumkin.

Aqliy qobiliyatlarning individual xususiyatlari o‘rtasidagi tafovutlar kabi uning yosh taraqqiyoti bilan bog’liq 
tafovutlarining mavjudligi ham shubhasizdir

O‘smirlik davrida aqliy taraqqiyotda muhim siljishlar yuz beradi. Bu davrda fikrlash faoliyatining asosiy 
xususiyati abstrakt tafakkur qobiliyatining o‘sib borishi bilan bir qatorda voqelikni to‘g’ri va aniq, mantiqan aks 
ettirish uchun tafakkurning konkret obrazli turi ham tafakkurning umumiy tuzilmasida muhim rol o‘ynashda 
davom etadi. Shuningdek bu davrda aqlning muhim sifatlaridan tafakkurning tanqidiyligi sezilarli darajada 
taraqqiy etishi xarakterlidir. Shuningdek psixologik adabiyotlarda o‘smirlik davri faol, mustaqil, ijodiy tafak-
kurning tarkib topishi uchun senzitiv davr ekanligi ta’kidlanadi.

Oilada ota-onalarning farzandlarga bo‘lgan munosabatlari ularning, jismoniy, aqliy va ruhiy rivojlanishiga 
hamda turli psixik xususiyatlarning shakllanishiga bevosita ta’sir etishi juda ko‘p tadqiqotlarda o‘rganilgan. 
A.Ya.Varga, V.V.Stolinning metodikasi aynan shu kabi maqsadlarda qo‘llaniladi. Ushbu test-so‘rovnoma 
ota-onalarning o‘z farzandlariga bo‘lgan munosabatlarini aniqlash uchun qo‘llaniladigan psixodiagnostik vosita 
xisoblanadi. 

Bundan ko‘rinadiki, o‘quvchilar intellektual topshiriqlarni bajarishda masalalarning umumlashtirish lozim 
bo‘lgan jihatlarni yaxshiroq bajara olganliklari oldingi tadqiqot metodikasida ham aytib o‘tilgan edi. 

Farzandlarning aqliy rivojlanishi ota-onalarning aqliy xususiyatlari bilan birga oiladagi ota-ona va farzand 
munosabatlari, ota-onaning farzandlarning boshqaruv uslubiga bog’liq bo‘lishi har tomonlama asoslangan deb 
aytish mumkin. Bizning tadqiqotlarimizda oilada demokratik boshqaruv ustun bo‘lganoilalarning farzandlari 
nisbatan mustaqil fikrga egaligi kuzatildi. olib borilgan aqliy qobiliyatni rivojlantirishga mo‘ljallangan trening 
ishlari demokratik, liberal yoki avtoritar boshqaruv ustun bo‘lgan oila farzandlari bilan ish olib boorish bir xil 
samara berishini ko‘rsatdi.

XULOSA VA TAKLIFLAR
Xulosa qilib aytish joizki, boalarning aqliy qobiliyatlarni har tomonlama rivojlanishi uchun qulay shart-sha-

roitlar mavjud bo‘lib, ulardan to‘g’ri foydalanish bizning nazarimizda bu davrda sodir bo‘ladigan ayrim salbiy 
holatlarning oldini olishga xizmat qilishi tabiiydir. 

Natijalar tahlili shuni ko‘rsatadiki, ota-onalar bolalarning omadlarini faqat maktabdagi baholari bilan bog‘la-
shadi. Bu esa bola shaxsiga va uning qobiliyatlariga e’tibor bermaslikka olib keladi. 

Kelgusi tadqiqotlarimizda mazkur holatni bartaraf etish bo‘yicha ota-onalar bilan korrektsion ishlarni 
rejalashtirganmiz. Agar yuqorida takidlayotgan barcha tavsiyalar muntazam va tizizmli amalga oshirilib borilsa, 
biz oʻylaymizki ta’lim-tarbiya ishlari jarayonida, umuman olganda jamiyatimizda tarbiyasi ogʻir bola terminini 
kamroq uchratishga erishamiz. 

Foydalanilgan adabiyotlar ro‘yxati:
1.	 Oʻzbekiston Respublikasi Vazirlar Mahkamasining qarori, 12.08.2024 yildagi 500-son.
2.	 Oʻzbekiston Respublikasining Qonuni, 23.09.2020 yildagi O‘RQ-637-son
3.	 Oʻzbekiston Respublikasi Prezidentining Farmoni, 05.09.2018 yildagi PF-5538-son.
4.	 Mahkamov U. Odob bo‘stoni va axloq gulistoni. - T.: 1994. - B. 15-16.

4	 Mahkamov U. Odob bo‘stoni va axloq gulistoni. - T.: 1994. - B. 15-16.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

